Nafarroako Parlamentuko Mahaiak, 2016ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maribel García Malo andreak aurkeztutako galdera, gizarteratze errentak jaso dituzten familia-unitateek jasotako laguntza osagarri eta bereziei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko martxoaren 21ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikia dagoen eta Nafarroako Gorteetako kide den Maribel García Malo andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

“Irauteko baliabiderik ez duten  familientzako diru-laguntzak” kontusaila dela-eta orain dela gutxi jakin dugu 2015eko ekitaldian 12.875 familia-unitatek jaso dutela gizarteratze-errenta. 

– Familia-unitate horiek beste zer laguntza osagarri jaso dituzte etxebizitzaren, horniduren, elikaduraren, laguntza berezien eta beste edozein arlotan, beren gizarte-babesa lortzera bideratuak? 

– Familia-unitate bakoitzak kontzeptu osagarri bakoitza dela-eta jasotako zenbatekoa, baldin eta halakorik badago. 

Iruñean, 2016ko martxoaren 17an 

Foru parlamentaria: Maribel García Malo

